
SMAKROIQTISODIY BARQARORLIKNI 

TA’MINLASHNING ILMIY-NAZARIY 
ASOSLARI VA OMILLARI

S.M.Xolxo‘jayev
tadqiqotchi

Annotatsiya: Jahon amaliyotida iqtisodiyotni umumiy o‘lchashning bir necha usullaridan foydalaniladi. Bular qatoriga aholi 
jon boshiga to‘g‘ri keladigan yalpi ichki mahsulot, iqtisodiy o‘sishning dinamik holati, makroqtisodiy barqarorlik va shular 
jumlasidandir. Makroiqtisodiy barqarorlikka erishish har qaysi milliy iqtisodiyotda bosh masalalardan biri sifatida belgila-
nadi. Makroiqtisodiy barqarorlik ko‘rsatkichi har qaysi davlatning iqtisodiy siyosatining samaradorligini ko‘rsatadi. Ammo, 
uni ta’minlashning omillarini strategik va taktik jihatdan baholab, ularning yo‘nalishlarini belgilash katta ahamiyatga egadir. 
Mazkur maqolada makroiqtisodiy barqarorlik va unga erishishning ayrim omillarining tahlili va buni O‘zbekiston iqtisodi-
yotida ta’minlashning ayrim yo‘nalishlari tahlil qilinadi, mavjud muammolarning yechimlari bilan bog‘liq masalalar yori-
tilgan.

Kalit sо’zlar: iqtisodiyot, makroiqtisodiyot, makroiqtisodiy ko‘rsatkichlar, makroiqtisodiy barqarorlik, iqtisodiyotni tartiblash, 
makroiqtisodiy siyosat, davlatning moliyaviy siyosati, iqtisodiy indikatorlar, iqtisodiy muvozanat, barqarorlik, iqtisodiy 
omillar.
Abstract: In world practice, several methods of general measurement of the economy are used. These include GDP per 
capita, dynamic state of economic growth, macroeconomic stability, and so on. Achieving macroeconomic stability is 
defined as one of the main tasks of any national economy. The indicator of macroeconomic stability shows the effective-
ness of the economic policy of any country. However, strategic and tactical assessment of the factors of its provision and 
determination of their directions are of great importance. This article analyzes macroeconomic stability and some factors 
of its achievement and some directions of its provision in the economy of Uzbekistan, and highlights issues related to 
solving existing problems.

Key words: economy, macroeconomics, macroeconomic indicators, macroeconomic stability, economy rating, macroeco-
nomic policy, state financial policy, economic indicators, economic balance, stability, economic factors.
Аннотация: В мировой практике используется несколько методов общего измерения экономики. К ним относятся 
ВВП на душу населения, динамичное состояние экономического роста, макроэкономическая стабильность и так 
далее. Достижение макроэкономической стабильности определяется как одна из главных задач любой нацио-
нальной экономики. Показатель макроэкономической стабильности показывает эффективность экономической 
политики любой страны. Однако большое значение имеет стратегически и тактическая оценка факторов ее обе-
спечения и определение их направлений. В данной статье анализируются макроэкономическая стабильность и 
некоторые факторы ее достижения и некоторые направления ее обеспечения в экономике Узбекистана, освеща-
ются вопросы, связанные с решением существующих проблем.

Ключевые слова: экономика, макроэкономика, макроэкономические показатели, макроэкономическая стабиль-
ность, рейтинг экономики, макроэкономическая политика, финансовая политика государства, экономические 
показатели, экономический баланс, стабильность, экономические факторы. 

            
K I R I S H

Davlatning iqtisodiy siyosatini makro va mikroiqtisodiy jihatdan baholab borish, uning darajasidan kelib 
chiqib, strategik va taktik iqtisodiy siyosat yo‘nalishlarini belgilab olishda iqtisodiy indiktorlardan foydalanish 
ham nazariy ham amaliy ahamiyatga egadir. Bunday o‘lchashda odatda makroqtisodiy ko‘rsatkichlar tizimidan 
foydalaniladi. Bular jumlasiga, yalpi ichki mahsulotning o‘sishi, asosiy kapitalga kiritilgan investitsiyalar, inflyat-
siya darajasi, to‘lov balansi, budjet taqchilligi, ishsizlik darajasi, valyuta kursi va shu kabi muhim iqtisodiy in dika-
torlar mavjudki, ular milliy iqtisodiyotning umumiy holatini tavsiflab beradi. 

Xalqaro moliya institutlari tomonidan bu ko‘rsatkichlar bo‘yicha minimal chegaralar tavsiya etilganki, bu 
minimal chegaralarni ta’minlash hali iqtisodiyotning o‘sish darajasini tavsiflamasada, ammo, barqarorlikni 
ta’minlashga qilinayotgan chora-tadbirlarning mazmunini o‘zida ifoda etadi. Ular orasida shunday ko‘rsatkchilar 
mavjudki, ularning nafaqat minimal chegarasi ta’minlash, qolaversa, ularning dinamik o‘sishga erishish mam-
lakatda bosh iqtisodiy masalalardan biri qilib belgilanadi. 

Bular jumlasiga iqtisodiy o‘sish, to‘la bandlik, ichki narxlarning barqarorligi, milliy valyutaning barqarorligi, 
barqaror to‘lov balansi, baquvvat davlat budjeti, mamlakat aholisi orasida daromadlarning odil taqsimlanish 
darajasi va shu kabilar borki, ular umumlashgan holda makroiqtisodiy barqarorlik holatni ifodalaydi. Biroq, bu 

ko‘rsatkichlar bo‘yicha dinamik o‘sishni ta’minlash davlatning ilmiy asosga ega strategik iqtisodiy siyosat yuri-
tishni talab etadi. Bunga esa bir qator omillar ta’sir qiladiki, bu omillarning har birini alohida tadqiq etish, alo-
hida ilmiy tadqiqotlarni talab etadi. Biz quyida uning ayrim jihatlarini makroiqtisodiy jihatdan yondashgan holda 
tadqiq etishga harakat qilamiz.

M A V Z U G A  O I D  A D A B I Y O T L A R N I N G  T A H L I L I  
Milliy iqtisodiyotda makroiqtisodiy barqarorlikni ta’minlashning ilmiy-nazariy asoslari va real iqtisodiyotni 

uni ta’minlashning ilmiy muammolari bir qator ilmiy tadqiqotlarning obyekti sifatida tadqiq etib kelinmoqda. Bular 
jumlasiga klassik soliq nazariyachilari A.Smit, D.Rikardo, U.Petti, Dj.S.Mill, F.Kene kabilarning ilmiy nazariyala-
ridan tortib zamonaviy iqtisodiy nazariyalarning vakillari  M.Keyns Dj., P.Samuelson, M.Fridman, I.Fisher, Dj. 
Mill kabilarning ilmiy tadqiqotlari iqtisodiyotni tartiblashda turli xil iqtisodiy instrumentlardan foydalanish orqali 
makroiqtisodiy barqarorlikni ta’minlashning muhim masalalariga qaratilgandir.

Jumladan, K.R.Makkonnell, S.L.Bryu i Sh.M.Flinnlar xalqaro va milliy iqtisodiyotda makroiqtisodiy barqa-
rorlikni ta’minlashning umumiy tamoyillari va yo‘nalishlari ko‘rsatib, zamonaviy iqtisodiy sharoitlarda ularni 
qo‘llashning umumiy xususiyatlarini ochib bergan bo‘lsa1, M.Byukenen iqtisodiy tanazzullar sharoitida mak-
roiqtisodiy barqarorlik ko‘rsatkichlarni ta’minlashning iqtisodiy omillari haqida ilmiy tavsiyalar ishlab chiqqan2, 
A.Grinspen dunyo moliyaviy tizimlarining makroiqtisodiy barqarorlikka ta’sirini tadqiq qilgan3, Y.Slutskiy esa, 
makroiqtisodiy muvozanatni ta’minlashda iqtisodiy sikllarning ahamiyatini ko‘rsatib bergan4, Blanchard,  
O. J., Cerutti, E. M., Summers, L., & Obstfeld, M. kabi olimlar esa, makroiqtisodiy barqarorlikni ta’minlashda 
davlatning monetar siyosati va inflyatsiyani jilovlash muammolarini tadqiq qilgan5, bunday tadqiqotlar aynan 
B.S.Bernanke tomonidan tadqiqotlarda ham uchraydi6. 

Bundan tashqari moliyaviy instrumentlar orqali makroiqtisodiy barqarorlikni ta’minlashning konseptual 
masalalari bilan bog‘liq tadqiqotlar B.A.Rayzberg, D.G.Chernik., A.Pezenti, Yu.Yu.Petrunin, M.I.Panov kabilar  
olimlar tomonidan amalga oshirilgan.

Albatta, bu muammo mahalliy olimlarimizning ilmiy tadqiqotlari doirasida ham chuqur tahlil qilib kelin-
moqda. Masalan, B.B.Berkinova, F.X. Mamatovalar milliy iqtisodiyotda makroiqtisodiy barqarorlikni ta’minlash 
masalalarining ustuvor yo‘nalishlari ko‘rsatib bergan bo‘lsa7, X.P.Abulqosimov davlatning makroiqtisodiy siyo-
sati qanday bo‘lish kerak masalani tadqiqot sifatida o‘rgangan va muhim tavsiyalarni bergan8, N.M.Maxmudov, 
A.H.Hakimovlar esa, makroiqtisodiy barqarorlikni mustahkamlash bu iqtisodiy o‘sishni ta’minlashning muhim 
sharti sifatida qaraydi va shu yo‘nalishdagi muhim iqtisodiy siyosatning yo‘nalishlarini ko‘rsatib bergan9, shu-
ningdek, tadqiqotchi X.Ulashevning ilmiy tadqiqotlari aynan O‘zbekistonda makroiqtisodiy barqarorlikni ta’min-
lashning konseptual masalalariga bag‘ishlangandir10.

Ta’kidlash lozimki, makroiqtisodiy muammolar klassik va neoklassik nazariyalarning doimiy tadqiqot obyekti 
sifatida o‘rganilib, tadqiq etib kelinmoqda. Jumladan, O‘zbekiston milliy iqtisodiyotida ham bu masala bilan 
bog‘liq muammolarining turli yo‘nalishlari bo‘yicha konseptual tadqiqotlar olib borilgan, ammo, uni ta’minlash-
ning omillari juda ko‘p bo‘lib, ularning har birining ta’sirini baholash uchun alohida ilmiy tadqiqotlar talab qiladi.

T A D Q I Q O T  M E T O D O L O G I YA S I  
Makroiqtisodiy barqarorlik va uni ta’minlashning ustuvor masalalariga oid tadqiqot ishlarini amalga 

oshirishda ilmiy tadqiqot metodologiyasida keng qo‘llaniladigan usullardan ham foydalaniladi. Makroiqtisodiy 
barqarorlikning mohiyatini ochib berishda  deduksion yoki induksion usullardan foydalanilgan bo‘lsa, unga ta’sir 

1 К.Р. Макконнелл, С.Л. Брю и Ш.М.Флинн. Принципы, проблемы и политика, Economics: Principles,problems and policies / C. R. 
McConnell, S. L. Brue.– New York, 1990 : [пер. с англ.] / К. Р. Макконнелл, С. Л. Брю.– М. : Республика, 1992.– Т. 1.– С. 12−14.– 
399 с.

2 М.Бьюкенен (2014). Прогноз. Как, наблюдая за погодой, научиться предсказывать экономические кризисы. М.: Азбука Бизнес. 
320 c.

3 Гринспен, А. (2008). Эпоха потрясений: Проблемы и перспективы мировой финансовой системы. М.: Альпина Бизнес Букс. 
496 c.

4 Слуцкий, Е. (2011) Сложение случайных причин как источник циклических процессов. Избранные труды Кондратьевского 
Конъюнктурного института. М.: “Экономика”. C. 111–145.

5 Blanchard, O. J., Cerutti, E. M., Summers, L., & Obstfeld, M. (2015). Inflation and Activity-Two Explorations and their Monetary Policy 
Implications. IMF Working Papers, 2015(230).

6 Bernanke, B.S. (2020). The New Tools of Monetary Policy. American Economic Review, 110 (4), 943–83. https://doi.org.
7 Беркинова Б.Б., Маматова Ф.Х. Макроиқтисодий барқарорликни таъминлаш йўллари. ТДИУ, 2011.
8 Х.П.Абулқосимов ва бошқалар. Давлатнинг макроиқтисодий сиёсати. Академия, 2007 й.
9 Махмудов Н.М., Ҳакимов А.Ҳ. Макроиқтисодий барқарорликни мустаҳкамлаш – барқарор иқтисодий ўсишни таъминлашнинг 

муҳим шартидир. // Иқтисодиёт ва таълим, 2017 й. 2-сон. 7-11-бетлар.
10 Улашев Х. (2024). Макро иқтисодий барқарорликнинг мамлакат миллий иқтисодиёти ривожидаги ўрни. Iqtisodiyot va taʼlim, 

25(2), 10–14. Retrieved from https://cedr.tsue.uz.

Setuvchi omillarni tahlil qilishda guruhlash, sintez va tahlil usullardan samarali foydalanildi. Bundan tashqari, 

statistik tahlillarga asoslanib, iqtisodiy-soliq ko‘rsatkichlarining dinamik o‘zgarishlari tahlil qilinadi. Tadqiqot 
doirasida ko‘p qo‘llanilib kelinadigan tadqiqot usullaridan, jumladan,  mantiqiy va taqqoslama, abstrakt-mantiqiy 
fikrlash usullari keng foydalaniladi. 

T A H L I L  V A  N A T I J A L A R  
O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi 

O‘zbekistonning taraqqiyot strategiyasi to‘g‘risida”gi PF-60-son Farmonida O‘zbekiston iqtisodiyotida bosh 
makroiqtisodiy barqarorlikni ta’minlashdan asosiy maqsad sifatida ‒ iqtisodiyot tarmoqlarida barqaror yuqori 
o‘sish sur’atlarini ta’minlash orqali kelgusi besh yilda aholi jon boshiga yalpi ichki mahsulotni – 1,6 baravar 
va 2030-yilga borib aholi jon boshiga to‘g‘ri keladigan daromadni 4 ming AQSH dollaridan oshirish hamda 
“daromadi o‘rtachadan yuqori bo‘lgan davlatlar” qatoriga kirish uchun zamin yaratish masalasi belgilab olindi. 
Albatta bunday iqtisodiy jihatdan ulug‘vor vazifaning ta’minlanishi esa, makroiqtisodiy taktik yo‘nalishlarni to‘g‘ri 
belgilab olishni taqozo etadi (1-rasm). 

 

 

 

 

 

 

  

 

 

 

 

 

 

O‘zbekistonda makroiqtisodiy barqarorlikni ta’minlashning muhim taktik 
omillari 

sanoat 
mahsulotlarini 

ishlab chiqarish 
hajmini 1,4 
baravarga 

oshirish 

iqtisodiyotning 
energiya 

samaradorligini 
20 foizga 
oshirish 

Mamlakatda 
investitsiya 

muhitini yanada 
yaxshilash va 

uning 
jozibadorligini 

oshirish 

kelgusi besh yilda 
120 milliard 

AQSH dollari, 
jumladan 70 

milliard dollar 
xorijiy 

investitsiyalarni 
jalb etish 

  

Respublikaning 
eksport 

salohiyatini 
oshirish orqali 

2026 yilda 
respublika eksport 

hajmlarini 30 
milliard AQSH 

dollariga yetkazish 

xususiy sektorning 
Yalpi ichki 

mahsulotdagi 
ulushini 80 foizga 

va eksportdagi 
ulushini 60 foizga 

yetkazish 

Hududlarni 
mutanosib 

rivojlantirish 
orqali hududiy 

iqtisodiyotni 1,4 — 
1,6 baravarga 

oshirish 

1-rasm. O‘zbekistonda makroiqtisodiy barqarorlikni ta’minlashning muhim taktik omillari11.

Ushbu rasmda keltirilganlardan tashqari bosh maqsadga erishish uchun yana kichik taktik yo‘nalishlar ham 
belgilab olindiki, ularning har birini ijrosini ta’minlash milliy iqtisodiyot darajasida aniq tahlillarga asoslangan 
tarmoq va makroiqtisodiy vazifalar belgilanishini taqozo etadi. Birgina sanoat mahsulotlarini ishlab chiqarish 
hajmini 1,4 baravarga oshirish birinchidan, to‘g‘ridan to‘g‘ri xorijiy investitsiyalar va milliy bozorda reinvestit-
siya jarayonlarini kuchaytirish, ularga asosiy kapitalga jalb qilinadigan investitsiyalar hajmini kamida 3 martaga 
oshirish, ishlab chiqarishni modernizatsiyalashni tezlashtirish, ichki imkoniyatlarni ishga solgan holda yuqori 
qo‘shilgan qiymatga ega bo‘lgan mahsulotlar hajmini oshirish va shu kabi choralarni amalga oshirishni taqozo 
etadi. 

Ta’kidlash lozimki, keyingi yillarda tashqi iqtisodiy va siyosiy vaziyatning mamlakatimiz iqtisodiyotiga ta’siri    
va uni yumshatish maqsadida biznesga berilayotgan imtiyoz va preferensiyalarga qaramasdan, O‘zbekiston-
ning asosiy eksport tovarlari hisoblanadigan oltin, mis va tabiiy gaz narxlarining dunyo bozorida barqaror qoli-
shiga va keyingi yillarda soliq ma’murchiligi kuchaytirilishi natijasida makroiqtisodiy barqarorlikning fiskal ta’si-
rining ahamiyati oshib bordi.  

Qayd etish joizki, milliy iqtisodiyotimizda makroiqtisodiy baqarorlikni ta’minlash maqsadida O‘zbekiston 
Respublikasi Prezidenti tomonidan bir qator farmon va qarorlar qabul qilindiki, natijada global iqtisodiy noaniq-

11 Ўзбекистон Республикаси Президентининг 2022 йил 28 январдаги “2022-2026 йилларга мўлжалланган Янги Ўзбекистоннинг 
тараққиёт стратегияси тўғрисида”ги ПФ-60-сон Фармони асосида муаллиф томонидан тузилган.

liklar oqibatida O‘zbekistonning tashqi savdo operatsiyalaridagi uzilishlar, asosiy iste’mol tovarlarining narxlari 
oshishi  bilan mamlakat ichida yuzaga kelayotgan ijtimoiy-iqtisodiy muammolarni bartaraf etish hamda aho-
lining to‘lov qobiliyati barqarorligini ta’minlashga erishildi (1-jadval).

1-jadval. Ayrim davlatlar uchun iqtisodiy o‘sish prognozlari12  (foizda).

№ Davlatlar
Xalqaro valyuta jamg‘armasi 

prognozi Jahon banki prognozi

2023-yil 2024-yil 2023-yil 2024-yil

1 Jaxon iqtisodiyoti 3,0 2,9 2,5 2,1

2 Rossiya 2,2 1,1 1,6 1,3

3 Xitoy 5,0 4,2 5,1 4,6

4 Turkiya 4,0 3,0 4,2 3,1

5 Qozog‘iston 4,6 4,2 4,5 4,3

6 Qirg‘iziston 3,4 4,3 3,5 4,0

7 Tojikiston 6,5 5,0 6,5 5,0

8 Ozarbayjon 2,5 2,5 1,5 2,4

9 Gruziya 6,2 4,8 5,9 4,8

Xalqaro valyuta jamg‘armasining hisob-kitoblari asosida prognozlarga  ko‘ra, keyingi yillarda iqtisodiy o‘sish 
sur’atlari sekinlashish mumkin, buning asosiy sabab sifatida bugungi kunda jahon iqtisodiyotida yuqori global 
inflyatsion sharoitda qat’iy monetar siyosatning davom ettirilishi, shuningdek, bir qator mamlakatlarda davlat 
qarzi yukini qisqartirish maqsadida fiskal konsolidatsiyalashuvni amalga oshirishini keltirgan. Ushbu xalqaro 
institutning tahliliga ko‘ra, 2023-yilda jahon iqtisodiyoti 3,0 foizdan, 2024-yilda 2,9 foizga, rivojlangan davlatlar 
iqtisodiyoti esa mos ravishda 1,5 foizdan, 1,4 foizga sekinlashadi. Rivojlanayotgan davlatlar iqtisodiyotida joriy 
yildagi 4 foizlik iqtisodiy o‘sish sura’ti saqlanib qolinayotgan bo‘lsada, mamlakatimizning asosiy savdo hamkor-
lari jumladan, Rossiya iqtisodiyoti 2023-yilda 2,2 foizdan  2024-yilda 1,1 foizga, Xitoy 5,0 foizdan 4,2 foizga, 
Turkiya iqtisodiyoti 4,0 foizdan 3,0 foizga hamda Qozog‘iston 4,6 foizdan 4,2 foizga sekinlashadi..

Prognozlarga ko‘ra, 2023–2024-yillarda O‘zbekiston iqtisodiyoti 5,6-5,8 foiz doirasida, 2025–2026-yillarda 
mos ravishda 6,2 va 6,4 foizgacha o‘sishi kutilmoqda. Bunda, 2030-yilga borib aholi jon boshiga to‘g‘ri kela-
digan yalpi ichki mahsulotni 4 ming AQSH dollarga yetkazish bo‘yicha belgilangan  maqsadidan kelib chiqib 
prognoz qilingan. Buning asosi sifatida fikrimizcha, respublikamizda inson kapitalini rivojlantirish, energiya 
resurslari bozorini isloh qilish, korxonalarni xususiylashtirish va transformatsiya qilishni jadallashtirish, tabiiy 
resurslardan, xususan suv resurslaridan oqilona foydalanish yuzasidan chora-tadbirlarni amalga oshirish, ijti-
moiy va ishlab chiqarish infratuzilmasini rivojlantirishda davlat-xususiy sherikligi asosidagi loyihalaridan foy-
dalanishni kengaytirish choralarini amalga oshirishni taqozo etadi. Buning uchun esa, buning uchun keyingi 
yillarda dunyoda kuzatilayotgan iqtisodiy va siyosiy noaniqliklar qaramasdan O‘zbekistonning barqaror o‘sishini 
ta’minlash talab etiladi.

Biroq, fikrimizcha, bunday makroiqtisodiy barqarorlikka erishishada bir qator salbiy ta’sir qiluvchi omillarning 
ta’sirini e’tiborga olgan holda makroiqtisodiy siyosatni muvofiqlashtirish lozim bo‘ladi. Ya’ni, asosiy hamkor   
mamlakatlar iqtisodiy o‘sishining sekinlashish natijasida tashqi talabning qisqarishi mumkin, asosiy eksport 
tovarlar narxining yuqori o‘zgaruvchanligining  saqlanib qolishini e’tiborga olish lozim bo‘ladi, yirik mamlakatlar 
markaziy banklari tomonidan foiz stavkalarning oshirishi natijasida xalqaro moliya bozorida qarz mablag‘larning 
qimmatlashuvining davom etishi mumkin, global geosiyosiy vaziyatning murakkablashishi sharoitida o‘rta mud-
datli istiqbolda iqtisodiy rivojlanish trendidagi yuqori noaniqliklarning saqlanib qolishi va boshqalar salbiy oqi-
batlarga olib kelishi va makroiqtisodiy barqarorlikni susaytirishi mumkin.

O‘zbekistonda makroiqtisodiy barqarorlikni ta’minlash va uning o‘sish sur’atlarini oshirish maqsadida 2024-
yilda sanoat mahsulotlarini ishlab chiqarish hajmi 6 foizga, qurilish ishlari – 6,3 foiz, qishloq xo‘jaligi – 4 foizga 
va bozor xizmatlari – 14,9 foizga o‘sishni ta’minlash talab etiladi, bu esa, birinchilar sifatida makroiqtisodiy va 
fiskal buferlar barqarorligini ta’minlash uchun 2024-yilda asosiy kapitalga o‘zlashtirilgan investitsiyalar hajmini 
6,1 foizga, to‘g‘ridan to‘g‘ri xorijiy investitsiyalarni 36 foizga va oltinsiz eksport hajmini 15 foizga oshirishni 
taqozo etadi va  iqtisodiy o‘sish tarkibiy islohotlarni izchil davom ettirilishi, shuningdek, fiskal va monetar siyo-
satning o‘zaro muvozanatli yuritilish hamda makro-fiskal tavakkalchiliklarni ta’sirini kamaytirish talab etadi.

12 Халқаро валюта жамғармаси ва Жаҳон банкининг  ҳисоботлари асосида муаллиф томонидан тузилган.

Umumiy xulosa sifatida ta’kidlash mumkinki, tashqi bozordagi noaniqliklar darajasi oshib borayotgan 
hamda buning natijasida milliy iqtisodiyotimizdagi ichki omillardagi prognozlarni baholash qiyinlashgan sha-
roitda respublikamizda o‘rta muddatli makroiqtisodiy barqarorlikni ta’minlash uchun quyidagi makroiqtisodiy 
siyosatning taktik yo‘nalishlarini amalga oshirish lozim deb hisoblaymiz:

Birinchidan,  iqtisodiyot tarmoq va sohalarini barqaror rivojlanishi uchun zaruriy sharoit yaratishni tizimligini 
ta’minlash;

Ikkinchidan,  o‘rta muddatli istiqbolda sanoat tarmog‘ida ishlab chiqarish hajmini o‘rtacha 5-6 foizga o‘sishini 
ta’minlash va  yirik loyihalarni o‘z vaqtida ishga tushirishga erishib borish;

Uchinchidan, xizmatlar bozorini rivojlantirishda o‘rtacha o‘sishni 12-14 foizga o‘sishga erishish;  
To‘rtinchidan, qishloq va suv xo‘jaligi tarmog‘ida unumdorlikni oshirishga qaratilgan islohotlarni davom etti-

rish va sohadagi muammolarni bartaraf etish choralarini amalga oshirish orqali, hududlarning salohiyatini ino-
batga olgan holda qishloq xo‘jaligi o‘sish sur’atini o‘rtacha 4-5 foizga o‘sishini ta’minlash;

Beshinchidan, bank tizimida moliyaviy barqarorlikni mustahkamlash va ularning faoliyatiga davlat ara-
lashuvini cheklashni oshirib borish;  

Oltinchidan, budjet taqchilligini yalpi ichki mahsulotga nisbatan jahon amaliyotidagi o‘rtacha ko‘rsatkich 
darajasida (3-4 foiz)dan oshirmaslik  bo‘yicha budjet intizomini kuchaytirish lozim bo‘ladi.

